
Annotatsiya: Bugungi kunda global iqtisodiy jarayonlar va ekologik muammolar bir-

biri bilan chambarchas bog‘liq holda rivojlanmoqda. Iqlim o‘zgarishi, tabiiy 

resurslarning cheklanganligi, atrof muhitning ifloslanishi jahon hamjamiyatini yashil 

iqtisodiyot tamoyillari asosida rivojlanishga undamoqda. Yashil iqtisodiyot nafaqat 

ekologik barqarorlikni ta’minlaydi, balki iqtisodiy o‘sishning yangi yo‘llarini ham ochib 

beradi.  

Kalit so’zlar: yashil iqtisodiyot, BMT, innovatsiya, quyosh, biogas, ekologik, yashil 

shahar, bioxilmaxillik.  

 

Yashil iqtisodiyot - bu inson salomatligi va tabiat muvozanatini saqlashga ustuvor 

ahamiyat beradigan iqtisodiy tizimdir. Ushbu tushuncha Birlashgan Millatlar Tashkiloti 

(BMT) tomonidan ekologik barqarorlik va ijtimoiy adolatni ta‟minlash maqsadida ilgari 

surilgan. Yashil iqtisodiyot quyidagi asosiy tamoyillarga asoslanadi: 

Energiya samaradorligi: An‟anaviy energiya manbalarini qayta tiklanadigan energiya 

manbalari bilan almashtirish va energiyani tejash sanaladi. Yashil iqtisodiyot aniq fanlar 

bilan o‟zaro bog‟liq bo‟lib, barqaror ishlab chiqarish va iste‟molga qaratilgan bo‟ladi.  

Bunda har bir jarayon o‟z algoritmiga ega, misol qilib aytadigan bo‟lsak,  resurslardan 

oqilona foydalanish, chiqindilarni qayta ishlash jarayonlari o‟zaro bog‟liq bo‟lib,  atrof-

muhitni muhofaza qilish,  bioxilma-xillikni saqlash va tabiiy resurslardan oqilona 

foydalanish kiradi.  Ijtimoiy adolat: Barcha ijtimoiy qatlamlar uchun barqaror rivojlanish 

imkoniyatlarini yaratish. Yashil iqtisodiyotni rivojlantirish bosqichlari 

1. Boshlang„ich bosqich 

Ushbu bosqichda yashil iqtisodiyot konsepsiyasini rivojlantirishning siyosiy-huquqiy 

asoslari yaratiladi. Davlatlar xalqaro ekologik shartnomalarga qo„shiladilar va milliy 

qonunchilikni moslashtirishadi. Bunga Parij iqlim bitimi (2015) va 2030-yilgacha 

bo„lgan Barqaror rivojlanish maqsadlari misol bo„la oladi. 

2. Innovatsiya bosqichi 

Ushbu bosqichda yashil texnologiyalarni ishlab chiqish va joriy etish jarayoni 

boshlanadi. Quyosh, shamol, biogaz va boshqa qayta tiklanadigan energiya manbalarini 

hamda chiqindilarni qayta ishlash texnologiyalarini rivojlantirish keng ko„lamda olib 

boriladi. Innovatsion bosqichning muhim yutuqlaridan biri uglerod chiqindilarini 

kamaytiradigan yangi ishlab chiqarish tizimlarini yaratishdir. 

3. Integratsiya bosqichi 

Bu bosqichda yashil iqtisodiyot tamoyillari barcha sohalarda keng joriy etiladi. 

Ekologik tamoyillarga asoslangan loyihalar qishloq xo„jaligi, sanoat, transport va qurilish 

sohalarida amalga oshiriladi. Masalan, "yashil shaharlar" tushunchasi yoki ekologik toza 

transport vositalaridan keng foydalanish. 

4. Barqarorlik bosqichi 

Bu bosqichda yashil iqtisodiyot asosida erishilgan natijalar barqaror taraqqiyot uchun 

poydevor yaratadi. Ijtimoiy, iqtisodiy va ekologik barqarorlik birgalikda ta‟minlanadi. 

Davlatlararo hamkorlikning kengayishi va global ekologik standartlarning qabul qilinishi 

bu jarayonni yanada tezlashtiradi. 

Istiqbolli yashil iqtisodiyot yo„nalishlari 

1. Qayta tiklanuvchi energiya 

Bugungi kunda qayta tiklanuvchi energiya manbalari jahon energetika bozorining 

muhim qismiga aylanmoqda. Kelajakdagi energiya ehtiyojlarini qondirishda quyosh, 

shamol va gidroenergetika muhim rol o„ynaydi. Ushbu sohada innovatsiyalarni 

rivojlantirish nafaqat ekologik foyda, balki iqtisodiy samaradorlikni ham oshiradi. 

2. Ekologik toza transport 

Transport sohasida uglerod chiqindilarini kamaytirish dolzarb vazifa hisoblanadi. 

Ushbu yo„nalishda elektromobillar, vodorod yoqilg„isi va boshqa ekologik toza transport 

texnologiyalari muhim qadamlar hisoblanadi. Masalan, Tesla va boshqa kompaniyalar 

tomonidan ishlab chiqarilayotgan elektromobillar ushbu sohani rivojlantirishga katta 

hissa qo„shmoqda. 

3. Chiqindilarni qayta ishlash 

Dunyoda chiqindilarni boshqarish muammosi tobora jiddiy tus olmoqda. Zamonaviy 

texnologiyalar yordamida chiqindilarni qayta ishlash va ulardan energiya olish 

imkoniyatlari kengaymoqda. Masalan, chiqindilardan biogaz olish yoki plastik 

materiallarni qayta ishlash texnologiyalari nafaqat atrof-muhitni himoya qiladi, balki 

iqtisodiy foyda ham keltiradi. 

4. Barqaror qishloq xo„jaligi 

Qishloq xo„jaligi iqtisodiyotning muhim qismi hisoblanadi, lekin bu soha ko„pincha 

ekologik muammolarga sabab bo„ladi. Resurslardan oqilona foydalanish, organik 

mahsulotlar ishlab chiqarish, barqaror qishloq xo„jaligi tamoyillariga asoslangan suv 

tejovchi texnologiyalarni joriy etish istiqbolli yo„nalishlardan biri hisoblanadi. 

5. Yashil shaharlar 

Yashil shaharlar konsepsiyasi shahar hududlarining ekologik barqarorligini 

ta‟minlashga qaratilgan. Bu borada "aqlli" texnologiyalar, energiya tejamkor binolar, 

ekologik toza transport tizimlari joriy etilmoqda. Misol tariqasida Singapur va 

Kopengagenda yashil loyihalar amalga oshirilmoqda va bunda yashil iqtisodiyot quyidagi 

muhim afzalliklarga ega: 

Atrof-muhitni muhofaza qilish va tabiiy resurslardan oqilona foydalanish. 

Innovatsiyalar va yangi texnologiyalarni joriy etish orqali yangi ish o„rinlarini 

yaratish. Xulosa qilib aytadigan bo‟lsak, Yashil iqtisodiyot bugungi va kelajak avlodlar 

uchun barqaror rivojlanishning asosiy tamoyillarini belgilaydi. Uning rivojlanishi 

iqtisodiy, ekologik va ijtimoiy muammolarni hal qilishga xizmat qiladi. Yashil 

iqtisodiyot tamoyillarini hayotga tatbiq etish nafaqat davlatlar, balki har bir insonning 

mas'uliyatidir. Faqat shu tarzda global ekologik muammolarga qarshi kurashda 

muvaffaqiyatga erishishimiz mumkin. 

